
Árskógarskóli 

Leiðarljós 

Einkunnarorð skólans eru: Gleði – virðing – þrautseigja. 

Árskógarskóli er athvarf nemenda, starfsfólks, foreldra og annarra sem vilja leggja 

skólasamfélaginu lið. Framsækinn skóli á leik- og grunnskólastigi þar sem hver og einn fær 

tækifæri til að njóta sín á eigin forsendum í leik, námi og starfi.  

Hlutverk 

Árskógarskóli er fyrir börn frá tíu mánaða til 12 ára aldurs eða til loka 7. bekkjar grunnskóla. 

Árskógarskóli starfar samkvæmt lögum um leikskóla nr. 90/2008 og grunnskóla nr. 91/2008 

og vinnur eftir Aðalnámskrám leik- og grunnskóla frá 2011 og 2013 og menntastefnu  

Dalvíkurbyggðar. Skólinn er undirbúningur barns til frekara náms og þroska og til að takast á 

við lífið í þeim síbreytilega heimi sem við búum við í dag. Að gefa hverju barni tækifæri til að 

þroskast og leika sér af sjálfsdáðum, finna til forvitni, ímyndunar, ánægjulegrar reynslu og 

samkenndar. Það er hlutverk skólans að stuðla að alhliða þroska hvers barns. 

Hlutverk, verkefni og innra starf 

Skólinn vinnur eftir menntastefnu Dalvíkurbyggðar Í öllum börnum býr fjársjóður. Stefnan 

leggur áherslu á samstarfsmenningu allra sem koma að menntun og þroska barna. Mikilvægt 

er að starfshættir einkennist af virðingu, jákvæðni og metnaði þannig að nemendur geti nýtt 

hæfileika sína í leik og starfi. Skólinn leggur áherslu á persónumiðað nám og í hverjum 

nemendahóp eru tveir árgangar með þrjá umsjónarkennara. Nám barna er 

samstarfsverkefni heimilis og skóla sem byggist á virðingu og trausti. Lögð er áhersla á 

vellíðan og gleði í leik og starfi. Kennarar vinna saman að undirbúningi kennslu og 

teymiskennsla gengur út á að sameiginlegan undirbúning og skipulag kennslu. Unnið er að 

því að innleiða leiðsagnarnám þar sem nemandinn eru meðvitaður um stöðu sína í námi og 

hvert hann stefnir og fær leiðsögn sem hjálpar honum að brúa bilið þar á milli. MSHA kemur 

að innleiðingu menntastefnu og stuðningi við breytta kennslu- og starfshætti skólans. 

Helstu verkefni og innra starf  2024 

• Framkvæmd náms og kennslu er meginverkefni skólans. 

• Leikskólinn er fyrsta skólastigið í skólakerfinu og er fyrir börn undir skólaskyldualdri.  

• Leikskólinn annast í samvinnu við foreldra, uppeldi, umönnun og menntun barna á 

leikskólaaldri í samræmi við markmið laga. 

• Hlutverk grunnskólans, í samvinnu við heimilin, er að stuðla að alhliða þroska allra 

nemenda og þátttöku þeirra í lýðræðisþjóðfélagi sem er í sífelldri þróun. 

• Nemendaverndarráð sem einnig gegnir hlutverki eineltisteymis og stoðteymi skólans  

og  fundar sex sinnum á ári.   

• Skóla- og foreldraráð, þvert á skólastig, er starfandi við skólann. Það fjallar um 

starfið, námsumhverfið og fleira samkvæmt hlutverki sínu í lögum. 

• Deildarstjóri sendir starfsfólki póst í hverri viku þar sem kemur fram hvað sé 



framundan í skólastarfinu.  

• Áfram unnið að innleiðingu hæfnikorta í Mentor skráningarkerfinu fyrir grunnskóla. 

• Heimasíða Árskógarskóla er virk og efni aðgengilegt og uppfært reglulega. Þar er að 

finna allar upplýsingar sem snerta skólastarfið m.a. skólanámskrá, starfsáætlun og 

kennsluáætlanir. 

Samstarfsverkefni með öðrum sviðum og/eða stofnunum 

• Skipulag og nýting kennslurýma og kennsluaðstæður í samræmi við kennsluhætti. 

• Aukið samstarf við Dalvíkurskóla. 

• Samstarf við Miðstöð skólaþróunar Háskólans á Akureyri þar sem unnið er að 

innleiðingu nýrrar menntastefnu og teymiskennslu.  

• Bókasafnið á Dalvík sendir reglulega bókakassa í skólann til að auka úrval bóka.  

• Reglulega eru haldnar brunaæfingar með slökkviliði. 

• Samvinna með félagsmálasviði um málefni nemenda, nemendaverndarráð. 

• Sameiginlegur starfsdagur allra starfsmanna Dalvíkurbyggðar. 

• Tónlistarskólakennarar kenna nemendum á skólatíma. Einnig sinnir kennari frá 

Tónlistarskólanum tónmenntakennslu í 1.-7. bekk og stýrir söngstund með eldri 

börnum leikskóla einu sinni í viku.  

• Þroskaþjálfi kemur vikulega í skólann frá Dalvíkurskóla. Þaðan kemur einnig iðjuþjálfi 

eftir þörfum hverju sinni. 

Meginverkefni fjárhagsárið 2024 

• Unnið að innleiðingu nýrrar menntastefnu Dalvíkurbyggðar 2021 – 2026. 

• Haldið áfram að styrkja enn frekar skólastarfið í samráði við hagsmunaaðila. 

• Efla stuðning, ráðgjöf og leiðsögn til kennara til að kenna nemendum í 

fjölbreyttum nemendahópi. 

• Efla teymiskennslu og samstarf kennara leik- og grunnskóla. 

• Samstarfssamningur við MSHA (Miðstöð skólaþróunar við Háskólann á Akureyri) 

um skólaþjónustu, áhersla á að efla teymiskennslu og innleiðingu menntastefnu. 

• Innleiða hæfnikort í Mentor, námsmat. 

• Málörvunarvinnu þarf að efla í samvinnu við talmeinafræðinga. 

• Útiskólakennsla efld og haldið áfram uppbyggingu útiskólasvæðisins. 

• Unnið eftir læsisstefnu Dalvíkurbyggðar. 

• Endurskoða uppsetningu skýrslu um innra mat í samstarfi við fræðslu- og 

menningarsvið. 

• Áfram unnið að verkfærum/matstækjum fyrir kennara til að styðja við 

snemmtækan stuðning í námi nemenda á leik- og grunnskólastigi í samvinnu við 

aðra fagaðila. 

• Viðhalda verkfærum Uppbyggingarstefnunnar og fræðslu um hana. 

• Þróa samstarf milli skólastiga í markvissri málörvun, lestrarkennslu og í 

fjölbreyttri kennslu m.a. útinámi. 



• Áfram unnið að bættum námsárangri í lestri og stærðfræði. Rýnt í niðurstöður 

staðlaðra prófa til að fá vísbendingar til að bæta kennsluhætti. Unnið að gerð 

einstaklingsáætlana.  

• Kennsluáætlanir unnar út frá viðmiðum um hæfni.  

• Mynda teymi utan um börn sem hafa þörf fyrir meira utanumhald. 

• Að styrkja starfsemi foreldrafélagsins og foreldrafulltrúa í samstarfi við Heimili og 

skóla. 

• Sund- og smíðakennsla verður áfram á Dalvík haust og vor. 

Ný verkefni og verkefni sem stöðugt eru í endurskoðun 

• Læsisstefna Árskógarskóla. 

• Uppbyggingarstefnan. 

• Skóli á grænni grein-Grænfáni. 

Lykiltölur   
2019 2020 2021 2022 2023 2024 

Nemendafjöldi 33 34 40 40 43 35 

Börn á leikskólaaldri 11 11 13 17 18 16 

Börn á grunnskólaaldri 22 23 27 25 25 19 

Barngildi leikskólabarna 11,5 15,3 19,1 24,7 24,7  

Dvalargildi leikskólabarna 85 92 92 127 150  

Á virkum biðlista um leikskólapláss 0 0 0 0 0 0 

Starfsmannafjöldi 12 12 12 13 18 17 

Heildarfjöldi stöðugilda 8,68 8,68 9 10,24 10,55 10,36 

Fjöldi stjórnenda 2 2 2 2 2 2 

Fjöldi stöðugilda sérfræðinga  0 0,5 0,5 0,5 0,5 0,4 

Fjöldi annarra stöðugilda 2,3 2,3 2,3 2,3 8,05 7,96 

Heildarstærð húsnæðis 652,4 652,4 625,4 625,4 625,4 625,4 

Fjöldi tölva 5 ára og yngri - starfsfólk 8 8 6 6 6 6 

Fjöldi tölva 5 ára og yngri - nemendur 10 10 12 12 12 12 

Fjöldi spjaldtölva 17 17 17 17 17 17 

Framtíðarsýn til 2027 

• Fylgja þarf endurnýjunaráætlun Dalvíkurbyggðar í tölvu- og tækjamálum um leið og 

hvatt verður til þess að sú áætlun verði endurskoðuð með tilliti til nýrrar tækni og 

notagildis í skólastarfi. 

• Huga að endurbótum á skólahúsi, vinna viðhaldsáætlun í samstarfi við Eigna- og 

framkvæmdadeild. 

• Endurnýja nemendaborð. 

• Vinna áfram eftir endurnýjunaráætlun fyrir búnað í íþróttasal. 

 


